
Tirthatanam

தீர்தா²டநம்

ப்ரத²மக²ண்ட:³ ।
மந்த³ஸ்மிதார்த்³ரவத³நம் கருணாமயலோசநம் ।
கு³ருவாயுபுரோத்³பா⁴ஸி பூர்ணே ப்³ரஹ்ம ஸமாஶ்ரயே ॥ 1॥
மநஸ: ஶாந்திமாதா⁴தும் தீர்தா²டநமநுஷ்டி²தம் ।
ஸ்ம்ரு’த்யா ரோமந்தா²யமாநோ வர்ணயாமி யதா²மதி ॥ 2॥
கிராதவபுஷம் தே³வம் பரமம் குலதை³வதம் ।
தீர்த²யாத்ராஸமுத்³யுக்த: ப்ரார்த²யே ப⁴க்திபூர்வகம் ॥ 3॥
“நமஸ்தே ஶப³ராகார ப⁴க³வந் ப⁴க்தரக்ஷக ।
ப்ரஸீத:³ பூ⁴யாந்நிர்விக்⁴நமித³ம் தீர்தா²டநம் மம” ॥ 4॥
தத: ப்ரஸந்நஹ்ரு’த³ய: ப்ரஸ்தி²த:ஸ்வகு³ஹாத³ஹம் ।
நாநாப⁴க்தமமாகாணாம் ஸாயம் கு³ருபுரீமக³ம் ॥ 5॥
ப்ராதர்கு³ருமருத்³கே³ஹே லப்³த⁴ம் நிர்மால்யத³ர்ஶநம் ।
த்³ரு’ஷ்டம் ப⁴க³வதோ ரூபம் ஸர்வாலங்காரபூ⁴ஷிதம் ॥ 6॥
ததஶ்சாப்⁴யங்க³ஸுஸ்நாதம் பட்டகௌபீநதா⁴ரிணம் ।
கிரீடிநம் மந்த³ஹாஸஸுந்த³ராஸ்யேந்து³மண்ட³லம் ॥ 7॥
கருணாம்ரு’தநிஷ்யந்தி³விலோலநயநாஞ்சலம் ।
கத³லீபக்கஸம்ஶோபி⁴வாமேதரகராம்பு³ஜம் ॥ 8॥
மநோஜ்ஞஶைஶவாவஸ்த²ம் க்ரு’ஷ்ணம் கு³ருமருத்பதிம் ।
தூ³ஷ்ட்வாநந்தா³ஶ்ருஸம்ருத்³த⁴கண்டே²ந ப்ரர்தி²தம் மயா ॥ 9॥
ஹரே, க்ரு’ஷ்ண, த³யாஸிந்தோ⁴ கு³ருவாயுபுரீபதே ।
ரம்யம் ப⁴ளத்³ரூபமித³ம் நித்யம் மநஸி பா⁴ஸதாம் ॥ 10॥
ப⁴வத்ப்ரஸாதா³த்³பூ⁴யாந்மே தீர்தா²டநமித³ம் ஶுப⁴ம் ।
யதோऽஹமாப்நுயாம் ஶாந்திம் மாநஸீமநபாயிநீம் ॥ 11॥

தீர்தா²டநம்

அநந்தரம் சக்ரத⁴ரபி³ஜேல்வாநேந ஸூரிணா ।
ஸாகம் ஸம்ப்ரஸ்தி²தம் ப்ராதர்கு³ருவாயுபுராந்மயா ॥ 12॥
கேரலாந் த்³ரவிடா³ம்ஶ்சாபி நாநாத்³ரு’ஶ்யமநோஹராந் ।
க்³ராமாம்ஸ்த்வதை²வ நக³ராந் த்³ரு’ஷ்ட்வா ஹ்ரு’ஷ்டாந்தராத்மநா ॥ 13॥
ப்ராப்தா ஸாயே ஸுமம்பந்நா ரம்யா ஸா த்ரிஶிர:புரீ ।
யஸ்யா:ஸமீபே காவேரீ ப்ரவஹத்யதிபாவநீ ॥ 14॥
ப்ராஹ்ணே பரேத்³யுர்நக³ரே தத்ர ஸம்ஸ்க்ரு’தபண்டி³தை: ।
மண்டி³தா பரிஷத்ஸம்யகா³ரப்³தா⁴திமஹீயஸீ ॥ 15॥
நிமந்த்ரிதௌ த்³ரவிட³கை³ர்பு³தை⁴ஸ்தத³தி⁴காரிபி:⁴ ।
ஆவாம் ஸந்நிஹிதௌ தத்ர ஸத³ஸி ப்ரீதிபூர்வகம் ॥ 16॥
தஸ்மிந் ஸம்ஸ்க்ரு’தஸாஹித்யபரிஷத்³வார்ஷிகோத்ஸவே ।
பி³ஜேல்வாந:ஸுதீ⁴ராஸீத³க்³ராஸநபதே³ வ்ரு’த: ॥ 17॥
தஸ்ய ப்ரபா⁴ஷணம் ஸாரஸம்பூர்ணே ப்ரௌட⁴ஸுந்த³ரம் ।
ஆநந்த³துந்தி³லாம்ஶ்சகே ஸத³ஸ்யாந் பண்டி³தோத்தமாந் ॥ 18॥
அபராஹ்ணே சாநுப³த்³தா⁴ பரிஷத்ஸா க³ரீயஸீ ।
நிஶாயாம் தத்ர ஸத³ஸி சலச்சித்ரம் ப்ரத³ர்ஶிதம் ॥ 19॥
ஔத்தராஹக்ஷேத்ரஜாதம் யாவத்³வத³ரி விஶ்ருதம் ।
க³ங்கா³தீ³நி ச தீர்தா²நி தத்ர த்³ரு’ஷ்டாநி யந்மயா ॥ 20॥
ததே³தத்காகதாலீயமபூ⁴த்தீர்யாடகஸ்ய மே ।
கேவலம் தா³க்ஷிணாத்யேஷு தீர்தே²ஷ்வடநமிச்ச²த: ॥ 21॥
அதா²பரந்த்³யுருஷஸி ஶ்ராவணோத்ஸவவாஸரே ।
கி³ரிது³ர்க³மஹாக்ஷேத்ரமக³மம் ஸுஹ்ரு’தா³ஸமம் ॥ 22॥
யோ பா⁴தி த்ரிஶிர:புர்யோ ஶைல: க்ரு’ஷ்ணஶிலாமய: ।
விதா³ரிதஸ்ய தஸ்யாந்த: ஶிலஜ்ஞை: பரமாது³பு⁴தம் ॥
அநேகதலஸங்க்ல்ரு’ப்தம் நாநாதே³வாலயாந்விதம் । 23

ஶ‍்ரு’ங்கா³க்³ரபர்யந்தஶோபி⁴ஶிலாஸோபாநஸுந்த³ரம் ॥ 24॥
அத்யுச்சஶைலஶிகா²ரப்ரதிஷ்டி²தக³ணேஶ்வரம் ।
புராணஶில்பவைத³க்³த்⁴யஸர்வஸ்வமிவ ஸேப்⁴ரு’தம் ॥ 25॥

கி³ரிது³ர்க³க்ஷேத்ரமித³ம் “பல்லவா” நிரமாபயந் ।
மத்⁴யமேऽத்ர தலே ரம்யே மஹார்ஹம் மந்த்ரமண்ட³பம் ॥ 26॥
ஸந்த்³ரு’ஷ்டம் பல்லவாநாம் தத்³விநாயகஸுரக்ஷிதம் ।
கூ³ட⁴நிர்க³மநே ஶைலகு³ஹாமார்கோ³ऽத்ர நிர்மித: ॥ 27॥
தத்ரோபதே³வாநாநம்ய ஶில்பாந்யுத்³வீக்ஷ்ய விஸ்மித: ।
ஶைலஶ‍்ரு’ங்க³ம் ஸமாருஹ்ர சாத்³ராக்ஷம் க³ணநாயகம் ॥ 28॥
தம் துங்க³பீப³ராகாரம் மநோஜ்ஞமுகுடாஞ்சிதம் ।
தீ⁴ரபிங்க³லநேத்ராந்தநிஸ்ஸரத்கருணாம்ரு’தம் ॥ 29॥
ஏகத³ந்தம் தீ³ர்க⁴ஶுண்டா³ம்ரு’ஷ்டதுந்த³ம் சதுர்பு⁴ஜம் ।
மஹாக³ணபதிம் தே³வம் வ்யநமம் ப⁴க்திபூர்வகம் ॥ 30॥
கர்பூரநீராஜநாதி³ காரயித்வா ப்ரஸந்நதீ:⁴ ।
அநௌஷம் விக்⁴நராஜம் தம் க்ரு’தாஞ்ஜலிபுடோ முதா³ ॥ 31॥
யஸ்ய க்ரு’பாம்ரு’தவர்ஷா-
த்ஸம்பந்நா யாதி ஸர்வதோப⁴த்³ரா ।

த்ரிஶர:புரீ ஸ தே³வோ
த³தா³து ந: ஶாஶ்வதாநி ப⁴வ்யாநி ॥ 32॥

“ப⁴க³வந், க³ணநாத², விபோ⁴,
ப⁴க்தம் து:³கா²ர்தி³தம் ப⁴வத்³தா³ஸம் ।

பாத³ப்³ஜப்ரணதமமும்”
த்³ரு’ஷ்ட்யாऽநுக்³ரு’ஹாண ஶாந்திதா³யிந்யா ॥ 33॥

ததஶ்சாத்யுந்நதே ஶைலஶ‍்ரு’ங்கே³ திஷ்ட²ந் ஸகௌதுகம் ।
அபஶ்யம் பரித: க்ரு’த்ஸ்நாம் நக³ரீம் ரம்யத³ர்ஶநம் ॥ 34॥
கிஞ்சாதூ³ரே விராஜந்தீம் ஸுதீ³ர்கா⁴ ச ஸுவிஸ்த்ரு’தாம் ।
புண்யோத³காம் தீர்த²வராம் காவேரீம் தாம் த்³ரு’ஶாऽபிப³ந் ॥ 35॥
தஸ்யா: பாரேऽஹமத்³ராக்ஷம் ஜம்பு³கேஶ்வரகோ³புரம் ।
அத்யுந்நதம் ரம்யரூபம் த³ர்ஶநாதே³வ பாபஹம் ॥ 36॥
அதா²வருஹ்ர ஶைலேந்த்³ரஶ‍்ரு’ங்க³ந்மித்ரஸமந்வித: ।

ப்ராஹ்ணே ஸாஹித்யபரிஷத்ஸம்மேலநமுபாக³மம் ॥ 37॥
ப³ஹவ: கவயஸ்தத்ர காவ்யை:ஸ்வஸ்வவிநிர்மிதை: ।
ஸபா⁴ஸத:³ஸஹ்ரு’த³யாந் பண்டி³தாந் ஸமதோஷயந் ॥ 38॥
தத்ராஹமபட²ம் “ப்ரேமஸாயுஜ்யம்” நவ்யகல்பநம் ।
கீ³தகாவ்யம் மதீ³யம் தத்ஸத³ஸ்யைரநுமோதி³தம் ॥ 39॥
அபராஹ்ணே ஸம்மிலிதா பரிஷத்³விததார மே ।
விருத³ம் சாபி “ஸரஸஸாஹிதீவல்லபா⁴”ஹ்வயம் ॥ 40॥
அத² ப்ரபா⁴ஷிதம் தத்ர நாதிஸங்க்ஷேபவிஸ்தரம் ।
கை³ர்வாண்யா காவ்யஸௌந்த³ர்யமர்மாணி ஸ்ப்ரு’ஶதா மயா ॥ 41॥
தி³நத்³வயேऽபி ஸத³ஸி தத்ர விக்²யாதபண்டி³தா: ।
த³ர்ஶநேஷு ச ஸாஹித்யே ப்ரபா⁴ஷணமகுர்வத் ॥ 42॥
த்³வேதா⁴ப்யம்ரு’தபா⁴ஷாத்வம் ஸம்ஸ்க்ரு’தஸ்யாவபோ³த⁴யந் ।
பண்டி³தாநாம் வாக்³விலாஸஸ்தத்ர ஸம்யாக்³வ்யஜ்ரு’ம்ப⁴த ॥ 43॥
ஏவம் ஸம்ஸ்க்ரு’தஸாஹித்யபரிஷத்³வார்ஷிகோத்ஸவ: ।
ஸரஸ்வதீபுண்யதீர்த²ஸ்நாநம் மே மநஸோ வ்யதா⁴த் ॥ 44॥
அதா²ந்யஸ்மிந் தி³நே ப்ராத: ப்ரஸ்தி²தம் ஸுஹ்ரு’தா³ஸஹ ।
கர்தும் மயா புண்யதமே காவேரீஸ்நாநதர்பணே ॥ 45॥
காவேர்யாம் ஸ்நாநக⁴ட்டோऽஸ்தி யோऽம்பா³மண்ட³பஸம்ஜ்ஞித: ।
ஶ்ரீரங்க³க்ஷேத்ரஸவிதே⁴ ப்ரதி²தோ ப⁴க்தஸங்குல: ॥ 46॥
தத்ர வீ வீகலஸ்வாநமுத்³கி³ரந்தீ ஸுஹாஸிநீ ।
புண்யதீர்த²வரா தே³வீ காவேரீ வந்தி³தா மயா ॥ 47॥
“நமஸ்தே தே³வி காவேரி, புண்யஸ்நாநம் கரோம்யஹம் ।
பூ⁴யாஸம் பாபநிர்முக்த: ப்ரஶாந்தஹ்ரு’த³ய:ஸதா³” ॥ 48॥
ததர தீர்தா²ம்பு³நி ஸ்வச்ச²ஶீதலேऽநேகமஞ்ஜநை: ।
ப⁴க்த்யாऽகார்ஷகமஹம் புண்யே காவேரீஸ்நாநதர்பணே ॥ 49॥
அதா²ஹம் கோ³புரைஸ்துங்கை:³ ஶிலாஶில்பமநோஹரை: ।
ப்ராகாரைருந்நதேர்நாநாகக்ஷ்யாவீதீ²பி⁴ராவ்ரு’தம் ॥ 50॥

ஶ்ரீரங்க³நாத²க்ஷேத்ரம் தத் ப்ராவிஶம் ப⁴க்திநிர்ப⁴ர: ।
நாநாப⁴க்தவரித்ராணம் ஸ்ம்ரு’திஹ்ர்மத³யமாவிஶத் ॥ 51॥
ப⁴க்த்யுந்மாதா³ம்ரு’தாம்போ⁴தி⁴நிமக்³நஹ்ரு’த³யாந்தர: ।
வ்யஹரத்³யத்ர சைதந்யோ விஶ்வம் விஸ்மாபயம்ஶ்சிரம் ॥ 52॥
ததி³த³ம் வைஷ்ணவம் தா⁴ம விஶதோ ஹ்ரு’த³யம் மம ।
ஜாதம் ப்ரஸந்நமாநந்த³ஸம்ப்லவே லீநமஞ்ஜஸா ॥ 53॥
உபர்யுத்க²சிதாநேகஸௌவர்ணப²லகோஜ்வலே ।
தத்ர க³ர்ப⁴க்³ரு’ஹே பா⁴ந்தம் மஹாந்தம் நாக³ஶாயிநம் ॥ 54॥
மந்த³ஹாஸாஞ்சிதமுக²ம் ஶ்ரீபூ⁴மிப்⁴யாமுபாஸிதம் ।
ஶ்ரீரங்க³நாத²மத்³ராக்ஷம் ஹர்ஷோத்பு²ல்லவிலோசந: ॥ 55॥
மயாவிநம்ரஶீர்ஷேண ப³த்³தா⁴ஞ்ஜலிபுடேந ச ।
புண்யைகத்³ரு’ஶ்யோ ப⁴க³வாந் ரங்க³நாதோ²ऽபி⁴ஸம்ஸ்துத: ॥ 56॥
“ஶ்ரீரங்க³நாத², ப⁴க³வந் கருணைகஸிந்தோ⁴,
மாம் பாஹி து:³க²ஶததா⁴ரவிதீ³ர்ணசிதம் ।

தி³ஷ்ட்யா ப⁴வத்ஸவித⁴மாக³தவாம்ஸ்து பூ⁴யாத்
ஸோऽயம் ப்ரஶாந்தஹ்ரு’த³யஸ்தவ தா³ஸதா³ஸ: ॥ 57॥

அத்யந்தபாவநதமே மருதா³லயே ஶ்ரீ-

ரங்கே³ ச மங்க³ளதமே ஹரிப⁴க்திரங்கே³
பஶ்யாமி துல்யருசி பா⁴ந்தமஹம் ப⁴வந்தம்
த்வய்யஸ்து மே ரதிரநந்தஸுக²ஸ்வரூபிந் ॥ 58॥
ஶ்ரீரங்க³நாத², ப்ரணதார்திஹாரிபி: ⁴

ஸுமங்க³ளைர்முக்³த⁴தமைர்விலோசநை: ।
த³யாமயைர்மே விதராகி²லப்ரபோ⁴,
ப்ரஶாந்திமாநந்த³த⁴நாமநஶ்வரீம் ॥ 59॥

தத: ப்ரதிநிவ்ரு’த்யஹமதூ³ரே ஜம்பு³கேஶ்வரம் ।
மஹாக்ஷேத்ரம் ஶிலஶில்பஶோபி⁴தம் ப்ராவிஶம் முதா³ ॥ 60॥
தத்ர புண்யதமே க்ஷேத்ரே ப⁴க்தஸங்க⁴ஸமாகுலே ।
ஶுத்³தே⁴ க³ர்ப⁴க்³ரு’ஹே கு³ல்ப²மாத்நதீர்த²ஜலாப்லுதே ॥ 61॥

நிர்பா⁴ந்தம் லிங்க³ரூபேண ஶங்கரம் ப⁴க்தவத்ஸலம் ।
ப்ரணம்ய ப்ரார்த²யம் சைவம் ப⁴க்திக³த்³க³த³யா கி³ரா ॥ 62॥
ஶ்ரீஜம்பு³கேஶ்வர, நதப்ரிய, தீ³நப³ந்தோ⁴,
ஶ்ரீபார்வதீஹ்ரு’த³யவல்லப⁴, தி³வ்யமூர்தே ।

தா³ஸோऽஸ்மி தே³வ, தவ; ஹே ப⁴க³வந் ப்ரஸந்ந -

ஸ்த்வம் தே³ஹி ப⁴க்திமமலாம் மநஸஶ்ச ஶாந்திம் ॥ 63॥
இத்யபி⁴ஷ்டூய துஷ்டோऽஹம் நிவ்ரு’த்தோ ஜம்பு³கேஶ்வராத் ।
ஸம்ப்ராபம் ஸஸுஹ்ரு’த்³வாஸக்³ரு’ஹம் “மாயவரம்” வரம் ॥ 64॥
மத்⁴யாஹ்நே க்ரு’தக்ரு’த்ய:ஸ விஜேல்வாந: ப்ரஸந்நதீ: ⁴ ।
ப்ரதஸ்தே² மாமுபாமந்த்ர்ய கு³ருவாயுபுரம் ப்ரதி ॥ 65॥
அதை²காகோ வாஸக்³ரு’ஹே விஶ்ராந்தோஹம் வ்யசிந்தயம் ।
தீர்தா²டநஸ்ய புண்யஸ்ய ப்ரபா⁴வம் மத்ர்யஜீவிதே ॥ 66॥
மநஸா ந்யநமே ஸாதூ⁴ஸ்த்யக்தகௌடும்பி³கவ்யதா²ந் ।
நித்யதீர்தா²டகாந் ப⁴க்திஜ்ஞாநஸம்ஶுத்³த⁴ஜீவிதாந் ॥ 67॥

த்³விதீயக²ண்ட:³ ।
அத² தஸ்மிந் தி³நே ஸந்த்⁴யாகாலே ஸமமிலம் முதா³ ।
கு³ரவாயுபுராத³ப்⁴யாக³தைஸ்தீர்தா²டகேரஹம் ॥ 1॥
தத்ர மித்ரம் கவி: க்ரு’ஷ்ணநுண்ணி: பத்நீ ச மாமிகா ।
க்ரு’ஷ்ணந்நம்பூபிரிஶ்சாஸீத் ஸகுடும்ப:³ஸுஹ்ரு’த்தம: ॥ 2॥
ஸுஸஜ்ஜப³ஸ்ஸாக்²யமஹாவாஹநேந ஸமாக³தா: ।
ஸர்வேऽபி தே வ்யத்³ரு’ஶ்யந்த ஸோத்ஸாஹாஸ்துஷ்டமாநஸா: ॥
நிஶாயாம் த்ரிஶிர:புர்யோ விஶ்ராந்தாஸ்தீர்த²சாரிண: ।
ப்ரகே³ யயுஶ்ச காபேரீம் ஶ்ரீரங்க³ம் ஜம்பு³கேஶ்வரம் ॥ 3॥
ஏதேஷாம் தீர்த²முக்²யாநாம் புநர்த³ர்ஶநபா⁴க்³யத: ।
மநோ மதீ³யமாத்மாநம் த⁴ந்யத⁴ந்யமமமந்யத ॥ 4॥
தத: ப்ரஸ்தா²ய பூர்வாஹ்ணே கும்ப⁴கோணம் ஸமாக³த: ।
த்³ரு’ஷ்ட்வாऽநமஸ்தேத்ர தீர்தே²கும்ப⁴மேலாஸ்பத³ம் முதா³ ॥ 5॥
ததஶ்ச ஸாரங்க³பாணிக்ஷேத்ரம் ஸர்வே ப்ரபேதி³ரே ।

ஶாங்ர்க³பாணிம் தத்ர பா⁴ந்தம் ப்ரணேமுர்ப⁴க்திபூர்வகம் ॥ 6॥
ததோ நிர்க³த்ய மத்⁴யாஹ்நே ப்ராப்தாஸ்தஞ்ஜாபுரீம் ஸமே ।
யத்ர பா⁴தி மஹாக்ஷேத்ரம் விக்²யாதம் ப்³ரு’ஹதீ³ஶ்வரம் ॥ 7॥
ஶிலாஶில்பாஞ்சிதமஹாகோ³புரே க்ஷேத்ரஸத்தமே ।
புண்யே க³ர்ப⁴க்³ரு’ஹே பா⁴தி ஶிவலிங்க³ம் ப்³ரு’ஹத்தமம் ॥ 8॥
தச்ச சந்த்³ரகலாதா⁴ரி ஸ்பு²ரத்³தீ³பப்ரகாஶிதம் ।
த்³ரு’ஷ்ட்வா ப⁴க்த்யா ப்ரணம்யைவம் ப்ரார்த²யம் தம் மஹேஶ்வரம் ॥ 9॥
“ஶம்போ⁴ மஹாதே³வ, பாத³ப்ரணதே ப்⁴ரு’தகே மயி ।
நிதே⁴ஹி த்³ரு’ஷ்டேம் ஸத³யாம் பா⁴யாஸம் ஶாந்தமாநஸ:” ॥ 10॥
தத்ர ஶிலாஶதாகீர்ணே விஸ்த்ரு’தே பா³ஹ்ரமண்ட³பே ।
ஶேதே நந்தீ³ க்ரு’ஷ்ணஶிலாஶில்பரூபோ ப்³ரு’ஹத்³வபு: ॥ 11॥
வீக்ஷ்ய தம் சேதநமிவ ப்ரஹர்ஷோத்பு²ல்லமாநஸா: ।
நத்ராதிஷ்டா²ம ஸர்வேऽபி வயம் சித்ரார்பிதா இவ ॥ 12॥
ததஸ்தஸ்மாந்மஹாக்ஷேத்ராத்³விக்²யாதாடுப்³ரு’ஹதீ³ஶ்வராத் ।
நிவ்ரு’த்ய தத³நு ப்ராப்தா:ஸ்வாமிஶேகம் மநோஹரம் ॥ 13॥
ஆஸ்யாயம் தத்ர விஶ்ராந்தா:க்ஷேத்ரோபாந்தே வயம் ஸமே ।
ஸாயமுத்³தா⁴டிதம் க்ஷேத்ரே ப்ரவிஷ்டாஸ்தத்ர ஸாத³ரம் ॥ 14॥
யத்ராऽஸ்தே ப⁴க³வாந் ஸ்ப²ந்த:³ ஶிலாஸோபாநஸுந்த³ரே ।
ப⁴க்தஸங்க³ஸமாகீர்ணே ஶைலஶ‍்ரு’ங்கே³ஸமுந்நதே ॥ 15॥
நாநாவர்ணாஞ்சிதஶிலாஶில்பை:ஸம்மோஹநம் த்³ரு’ஶாம் ।
பரிபூதம் மஹாக்ஷேத்ரம் கு³ஹஸ்யைதத் ஸுவிஶ்ருதம் ॥ 16॥
கார்திகேயம் ஸமாநம்ய ஸ்வாமிநம் தம் மஹௌஜஸம் ।
மநஸா ப்ரார்த²யம் சைவம் ப³த்³தா⁴ஞ்ஜலிபுடோ முதா³ ॥ 17॥
“தே³வஸேநாபதே,ஸ்வாமிந், த⁴ர்மஸம்ஸ்தா²பக, ப்ரபோ⁴ ।
ப்ரஸீத³ பாத³தா³ஸே மய்யந்த: ஶாந்திம் விதே⁴ஹி மே ॥ 18॥
ப⁴வந்தம் கருணாபூர்ணே மயூரவரவாஹநம் ।
ப⁴வஸந்தாரகம் தே³வம் தாரகாந்தகாமாஶ்ரயே” ॥ 19॥

தத: ப்ரதிநநிவ்ரு’த்யாஹம் ஸர்வைஶ்ச ஸஹயாத்ரிகை: ।
ஸமாக³மே நிஶீதி²ந்யா: ப்ராபம் புண்யம் சித³ம்ப³ரம் ॥ 20॥
யத் புராணேஷு விக்²யாதம் புண்யக்ஷேத்ரம் பிநாகிந: ।
யத்ர ப்ரதிஷ்டி²த:ஸாக்ஷாந்நடராஜோ மஹேஶ்வர: ॥ 21॥
தஸ்ய ஸந்த³ர்ஶநாதே³வ ப்ரஹ்ரு’ஷ்டே மம சேதஸி ।
விக்²யாதா நந்தநாராத்³யா ப⁴க்தா:ஸந்நிதி⁴ப⁴க்³யயு: ॥ 22॥
தீ³ர்க⁴யாத்ராபரிஶ்ராந்தா ராத்ரௌ தீர்தா²டகா வயம் ।
ப்ரஶாந்தபாவநே தத்ர க்ஷேத்ரோபாந்தே விஶஶ்ரமு: ॥ 23॥
ப்ரகே³ பரந்த்³யுஸ்தத்க்ஷேத்ரம் துங்க³கோ³புரவப்ரகம் ।
ஶிலாஶில்பஸஹஸ்ராட்⁴யம் ப்ராவிஶம் ப⁴க்திபூர்வகம் ॥ 24॥
அத்³ராக்ஷம் தத்ர நிர்பா⁴ந்தம் நடராஜம் ஜக³த்ப்ரபு⁴ம் ।
அபூஜயே ப⁴க்திபூர்வே ஸ்தோத்ரவில்வத³கைரஹம் ॥ 25॥
“சராசராத்மகம் விஶ்வம் யதீ³யநடநாத்மகம் ।
வந்தே³ சித³ம்ப³ராதீ⁴ஶமாத்³யம் நாட்யகலாகு³ரும் ॥ 26॥
விசித்ரபாத³விந்யாஸதாலத்⁴வநிதததி³ங்முக²ம் ।
நிகுஞ்சிதைகபாத³ம் தம் நடராஜம் நமாம்யஹம் ॥ 27॥
ப்⁴ரூலதாசாலநைர்த்³ரு’ஷ்டிவிலாஸைரங்க³ஹாரகை: ।
விஶ்வபா⁴வாந் பா⁴வயந்தம் நடராஜமுபாஸ்மஹே ॥ 28॥
ஸுவ்யக்தஸச்சிதா³நந்த³ம் த³யாஞ்சிதத்³ரு’க³ஞ்ஜலம் ।
வந்தே³ தி³க³ம்ப³ரம் தே³வம் சித³ம்ப³ரநடேஶ்வரம் ॥ 29॥
யந்நாட்யஶாஸ்த்ரவிஜ்ஞாநாத்³ப⁴ரதாத்³யா மஹர்ஷய: ।
நாட்யாசார்யா:ஸமப⁴வந்நடராஜம் தமாஶ்ரயே ॥ 30॥
நாநாமுத்³ராஞ்சிதாநேகவிமோஹநகராஞ்சலம் ।
ந்ரு’த்தஶ்லத²ஜடாபா⁴ரம் பா⁴வயேऽஹம் மஹாநடம்” ॥ 31॥
நீராஜநம் காரயித்வா கர்பூரஜ்யோதிஷா தத: ।
ப்ரஸாத³ ப⁴ஸ்ம தத் பூதம் ஸாத³ரம் ஸ்வீக்ரு’தம் மயா ॥ 32॥
உபதே³வாந் ஸமாநம்ய ஶிலாயாம் தத்ர கல்பிதம் ।
வ்யலோகயம் ஶில்பஶதம் விஸ்மயாநந்த³ஸம்ப்லுத: ॥ 33॥

நாட்யஶாஸ்த்ரப்ரஸித்³தா⁴நி முத்³ராஜாலாநி கோ³புரே ।
அங்க³ஹாராஶ்ச விவிதா:⁴ ஸமுத்கீர்ணா: ஶிலாஸு யே ॥ 34॥
சிராத்³தி³த்³ரு’க்ஷிதாஸ்தே ச மயா ஸாது⁴ நிரீக்ஷிதா: ।
அபூர்வத³ர்ஶநாத்தஸ்மாதா³த்மா ஸம்ப்ராப நிர்வ்ரு’திம் ॥ 35॥
ததஶ்சித³ம்ப³ராத் ப்ராஹ்ணே ப்ரஸ்தா²ய வயமாக³தா: ।
ஸாயம் லக்ஷ்ப்ரீவிலாஸாட்⁴யாம் ப்ரதி²தாம் மது⁴ராபுரீம் ॥ 36॥
பாண்ட்³யராஜஸ்திருமலநாயக: க்²யாதவிக்ரம: ।
தத்ர யாம் ஶில்பஸம்பந்நாம் ராஜதா⁴நீமகல்பயத் ॥ 37॥
தாமவாலோகயம் நஷ்டஶிஷ்டாம் விஸ்மிதமாநஸ: ।
தத்ராத்³ராக்ஷம் ஸம்ப்⁴ரு’தாநி புராவஸ்துஶதாநி ச ॥ 38॥
ஶில்பரத்நாநி விவிதா⁴ந்யத்³பு⁴தம் வ்யத³து: ⁴ பரம் ।
மந்த்ரமண்ட³பமத்³ராக்ஷம் ராஜ்ஞ: ஶில்போபஶோபி⁴தம் ॥ 39॥
அத²ஸந்த்⁴யாராக³ஶுப⁴ந்நாநாவிஸ்த்ரு’தவீதி²காம் ।
விக்ரேயவஸ்தும்பூர்ணமஹாபணக³ணாந்விதாம் ॥ 40॥
உத்துங்க³ஸௌத⁴நிகரத³ர்ஶநீயாம் ஜநாகுலாம் ।
மது⁴ராநக³ரீம் த்³ரு’ஷ்ட்வா ஹர்ஷே சாத்³பு⁴தமத்⁴யகா³ம் ॥ 41॥
மீநாக்ஷீமந்தி³ரோபாந்தே ஸர்வே தீர்தா²டகா நிஶி ।
ஸுக²ம் விஶ்ரம்ய நவதாம் லேபி⁴ரே விக³தக்லமா: ॥ 42॥
தத: ப்ரபா⁴தே ப்ரத²மம் ஸபத்நீக:ஸஹாநுக:³ ।
ப்ராவிஶம் தத்³கு³ஹக்ஷேத்ரம் குண்ட³ம் ஶ்ரீபரபூர்வகம் ॥ 43॥
த்³ரு’ஷ்ட்வாऽநம்ய ச ஸேநாந்யம் ப்ரார்த²யம் ஸுஸமாஹித: ।
“ஸ்வாமிந், ப⁴யேப்⁴யஸ்த்ராயஸ்வ மநஸ: ஶாந்திரஸ்து மே” ॥ 44॥
அத² நத்வா ததை²வோபதே³வாந் ஶில்பாந்யுத்³வீக்ஷ்ய ச ।
மீநாக்ஷீமந்தி³ரம் ப்ராப்ய தே³வீம் ப⁴க்த்யா ஸமாநமம் ॥ 45॥
“மீநாக்ஷி, மது⁴ராநாதே², ஜக³த³ம்ப³, நமோऽஸ்து தே ।
ஸர்வவித்³யாத்மிகே, தே³வி, ப்ரகாஶஸ்வ ஸதா³ஹ்ரு’தி³” ॥ 46॥
தத: ப்ரவிஶ்ய மஹிதம் ஸுந்த³ரேஶ்வரமந்தி³ரம் ।

ப்ரணம்ய ப்ரார்த²யம் ப⁴க்த்யா ப⁴க³வந்தம் மஹேஶ்வரம்” ॥ 47॥
“மீநாக்ஷீப்ராணஸர்வஸ்வ, நமஸ்தே ஸுந்த³ரேஶ்வர ।
ஸச்சிதா³நந்த³ரூபம் தே பா⁴ஸதாம் ஹ்ரு’த³யே மம” ॥ 48॥
தத: ப்ரவிஶ்ய விஸ்தீர்ணே ஸஹஸ்ராஸ்தம்ப⁴மண்ட³பம் ।
நாநாஶில்பாந்யத்³பூ⁴தாநி புராவஸ்துஶதாநி ச ॥ 49॥
ஸப்தஸ்வரஸ்தம்ப⁴ஜாதம் தத்ராபி ச விஶேஷத: ।
அத்³ராக்ஷ; மஶ்ரௌஷமேவம் ஸ்தம்போ⁴த்யம் ஸ்வரஸஞ்சயம் ॥ 50॥
கா³யந்தமிவ பாண்ட்³யாநாம் ஶில்பவைத³க்³த்⁴யஸத்³யஶ: ।
நிமக்³நமத்³பு⁴தாநந்த³ஸங்கரே மந்மநஸ்ததா³ ॥ 51॥
ததோ நிர்க³த்ய புரதோ கோ³புரே ஶில்பஸுந்த³ரே ।
லக்³நாம் த்³ரு’ஷ்டிம் ஸமாக்ரு’ஷ்ய கத²ஞ்சித் ப்ரஸ்தி²தா வயம் ॥ 52॥
தீ³ர்கா⁴ம் யாத்ரா ஸமாரப்³தா⁴ புண்யம் ராமேஶ்வரம் ப்ரதி ।
ப்ராஹுணே ப்ரஹ்ரு’ஷ்டஹ்ரு’த³யைரஸ்மாபி⁴ஸ்தீர்த²சாரிபி:⁴ ॥ 53॥
அநேகாந் க்³ராமநக³ராந் விவிதா⁴ந் ஜநஸஞ்சயாந் ।
ஜாவாஸவிஹீநாம்ஶ்ச ப்ரதே³ஶாநதிவிஸ்த்ரு’தாந் ॥ 54॥
த³ர்ஶேத³ர்ஶமநாக்²யேயநாநாபா⁴வாஞ்சிதாந்தர: ।
நாவித³ம் தீ³ர்க⁴யாத்ரோத்த²ம் க்லேஶஜாதமிஹாண்வபி ॥ 55॥
ஸமுத்³ரோபரி ஸா வஹ்நிஶகடேநால்பவேகி³நா ।
யாத்ரா விசித்ரமாநந்த³மதநோந்மாநஸே மம ॥ 56॥
ஸந்த்⁴யாதபஸமாரக்தசேலாஞ்சிதகலேவரா: ।
நந்ரு’துர்வீசிகாஸ்தத்ர ஹஹந்த்யோ மாநஸம் மம ॥ 57॥
நாநாதாலலயோந்மேஷா தாஸாம் ஸா கா³நவைக²ரீ ।
வ்யாஸிஞ்சித³ம்ரு’தாஸாரைர்மதீ³யாநந்த³வல்லரீம் ॥ 58॥
ஏவமாநந்த³நிஷ்யந்த³ஸ்நாநபூதஹ்ரு’த³ந்தரா: ।
ஸாயங்காலே வயம் ப்ராப்தா: புண்யம் ராமேஶ்வரம் ஸமே ॥ 59॥
க்ஷேத்ரோபாந்தே நிஶாம் நீத்வா ப்ரபா⁴தே ஶாந்தமாநஸா: ।
ஸமுத்³ரதீரம் ஸம்ப்ராப்தா நாநாப⁴க்தஜநாகுலம் ॥ 60॥

தத்ராபஶ்யாம விவித⁴வேஷபா⁴ஷாஸமந்விதாந் ।
நாநாதே³ஶாக³தாந் புண்யதீர்த²ஸ்நாநாய ஸங்க³தாந் ॥ 61॥
பா³லாருணகராம்ரு’ஷ்டந்ரு’த்யத்³வீசீகலஸ்வநம் ।
ப⁴க்தஸங்கை⁴ரநுஷ்டீ²யமாநஸ்நாநக்ரியாவிதி⁴ம் ॥ 62॥
தீரோபாந்தஸமுத்³ரம் தம் புண்யதீர்த²மநுத்தமம் ।
ஆலோக்யபூ⁴விம வயமாநந்தா³மக்³நசேதஸ: ॥ 63॥
கோடிதீர்தே²ஸமுத்³ரேऽத்ர ஸ்நாநம் க்ரு’த்வா யதா²விதி⁴ ।
க்ஷேத்ரபிண்ட³ம் வ்யதநும ஶ்ரத்³தா⁴ப⁴க்திஸமந்விதா: ॥ 64॥
அத² பாபோபஶாந்த்யர்தே² பித்ரு’ப்ரீத்யர்த²மேவ ச ।
ஸபத்நீக:ஸமுத்³ரேऽத்ர புந:ஸ்நாநம் ஸமாசரம் ॥ 65॥
புரோஹிதேந நிர்தி³ஷ்டௌ தூ³ரதோऽத்ர மஹாம்பு³தௌ⁴ ।
த⁴நுஷ்கோடீ ராமஸேதுஞ்சாபி ஸங்கல்ப்ய வந்தி³தௌ ॥ 66॥
ஹந்த! ப்ரக்ரு’திவிக்ஷோபா⁴த்³து³ர்தி³ஷ்டப்ராராவோதி³தாத் ।
நாதிதூ³ரே பூ⁴தகலே ஸமுத்³ராப்லாவிதாவிமௌ ॥ 67॥
புநர்தா³நாதி³கம் க்ரு’த்வா புண்யதீர்தே²ஷு பூ⁴ரிஷு ।
உபராமேஶ்வரக்ஷேத்ரமபி⁴ஷேகோऽப்யநுஷ்டி²த: ॥ 68॥
ததோ ராமேஶ்வரக்ஷேத்ரம் நாநாஶில்போபஶோபி⁴தம் ।
துங்க³கோ³புரவப்ராட்⁴யமுபதே³வைரதி⁴ஷ்டி²தம் ॥ 69॥
ப்ரவிஶ்யாந்தர்மயா த்³ரு’ஷ்டம் ஸீதாராமப்ரதிஷ்டி²தம் ।
ஶிவலிங்க³ம் மஹாபுண்யம் தி³வ்யசைதந்யபா⁴ஸ்வரம் ॥ 70॥
க்ரு’தாஞ்ஜலிபுடோ ப⁴க்த்யா முகுலீபூ⁴தலோசந: ।
ப்ரணம்யசாஸ்தௌஷமேவம் மஹாதே³வம் ஜக³த்பதிம் ॥ 71॥
நம: ஶிவாய: ப⁴க³வந், மஹாதே³வ, மஹேஶ்வர ।
சந்த்³ரஶேக²ர, விஶ்வாத்மந் தி³ஷ்ட்யா த்³ரு’ஷ்டோ ப⁴வாந்மயா ॥ 72॥
ஸர்வப்ராயஶ்சித்தமஸ்து ப்ரணாமோऽயம் ப⁴வத்பதே³ ।
ப்ரபோ⁴, ப்ரதிக்³ரு’ஹாணாமும் ததை²வாநுக்³ரு’ஹாண மாம் ॥ 73॥
யதா² து³ரிதஜாதம் மே ஜ²டித்யேவ விநஶ்யதி ।
ஸஹஸ்ராபா⁴நாவுதி³தே கா³ட⁴மந்த⁴ம் தமோ யதா²” ॥ 74॥

கர்பூரநீராஜநாதி³ காரயித்வா ப்ரஸந்நதீ:⁴ ।
விபூ⁴த்யாதி³கமாதா³ய ப்ரஸாத³ம் நிர்வதோऽப⁴வம் ॥ 75॥
அதோ²பதே³வாநநமம் தத்ராபி ச விஶேஷத: ।
ஸீதாராமௌ த⁴ர்மமூர்தீ லக்ஷ்மணோ ப்⁴ராத்ரு’தை³வத: ॥ 76॥
ஹநூமாந் ஸ்வாமிப⁴க்தஶ்ச மஹாவீரோ மஹாப³ல: ।
பா⁴ரதஸ்யாத³ர்ஶபூ⁴தா இமே ஸமாபி⁴வாந்தி³தா: ॥ 77॥
ப்ரஸார்ய பா⁴வநாபக்ஷம் மந்மநோவிஹக³ஸ்ததா³ ।
ஆதி³காவ்யஸ்யாந்தரிக்ஷே விஜஹார விஶ‍்ரு’ங்க²லம் ॥ 78॥
ததோ நிர்க³த்ய புரதோ விஸ்த்ரு’தே பா³ஹ்ரமண்ட³பே ।
அபஶ்யமத்³பு⁴தாநந்த³நிஷ்பந்தீ³க்ரு’தலோசந: ॥ 79॥
மநோஹரம் ஶிலாஶில்பம் ஹிமாத்³ரிஶிக²ரோபமம் ।
ஶ்வேதம் மஹோக்ஷமாரம்யவர்ணஶில்பகலாஞ்சிதம் ॥ 80॥
ககுத்³மந்தம் தீக்ஷ்ணஶ‍்ரு’ங்க³ம் தீ⁴ரோத்³த⁴தவிலோசநம் ।
ஶயாநம் பீவராகாரம் ஜீவந்தமிவ நந்தி³நம் ॥ 81॥
ப்ரத³க்ஷிணீக்ரு’த்ய ப⁴க்திபூர்வே தம் ஶம்பு⁴வாஹநம் ।
க்ரு’தார்த:²ஸந்நிவ்ரு’த்தோऽஹம் மஹாக்ஷேத்ராத் ப்ரஸந்நதீ: ⁴ ॥ 82॥

த்ரு’தீயக²ண்ட:³ ।
தீர்த²யாத்ராமுக்²யலக்ஷ்யம் ஸாத⁴யித்வா ப்ரஹர்ஷிதா: ।
கந்யாகுமாரீமுத்³தி³ஶ்ய தத:ஸம்ப்ரஸ்தி²தா வயம் ॥ 1॥
ஆபூர்வாஹ்ணாதா³நிஶம் ஸா தீ³ர்கா⁴ யாத்ரா ப்ரவர்திதா ।
ப்ராயஸ்தீர்தா²டகாஸ்தத்ர ப³பூ⁴வு: ஶ்ராந்தமாநஸா: ॥ 2॥
விசித்ரவைவித்⁴யஜுஷாம் பூ⁴பா⁴கா³நாம் நிரீக்ஷணாத் ।
அந்வபூ⁴வம் மஹாநந்த³ம் வ்யஸ்மரம் ஶ்ராந்திவைது⁴ரீம் ॥ 3॥
மார்க³மத்⁴யே திரிச்சந்தூரிதி ப்ரக்²யாதமுத்தமம் ।
கார்திகயமஹாக்ஷேத்ரம் த்³ரு’ஷ்டம் ஸாயம் ஜநாகுலம் ॥ 4॥
புநருந்மேஷமாபந்நா:ஸர்வேऽபி ஸஹயாத்ரிகா: ।
ஸ்வாமிநம் கு³ஹமாநம்ய ப⁴க்த்யா ஸம்ப்ரார்தி²தம் மயா ॥ 5॥

“ஶிவஶக்த்யோரேகரூபம் ப⁴க³வம்ஸ்த்வாம் நமாம்யஹம் ।
ப்ரஸீத³ மயி தா³ஸேऽஸ்மிந் மந:ஶாந்திம் விதே⁴ஹி மே” ॥ 6॥
உத்துங்க³நாநாவப்ராட்⁴யம் ஸஶில்போந்நகோ³புரம் ।
த³ர்ஶே த³ர்ஶே மஹாக்ஷேத்ரம் ஸந்துஷ்டாஸ்தீர்த²சாரிண: ॥ 7॥
தத: ப்ரஸ்தா²ய ஸர்வேபி நவத்வமுபலம்பி⁴தா: ।
நக்தம் த்³விதீயயாமே து ப்ராப்தா: கந்யாகுமாரிகாம் ॥ 8॥
தத்ரோவிதா: புரே நவ்யே விவேகாநந்த³ஸம்ஜ்ஞிதே ।
அந்யேத்³யுருஷஸி ப்ராப்தா வயமப்³தி⁴தடம் முதா³ ॥ 9॥
ஸூர்யோத³யதி³த்³ரு’க்ஷாऽஸீது³த்³வேகா ஹ்ரு’த³யேஷு ந: ।
ததா³ மேகா⁴வ்ரு’தம் ஜாதம் ஹந்த: ப்ராசீதி³ஶாமுக²ம் ॥ 10॥
ததா²பி வீசீஸங்க்ஷோபி⁴ஸமுத்³ரத்ரயமேலநம் ।
நிரீக்ஷ்ய ஹர்ஷோந்மத்தாऽபூ⁴ச்சேதநா ஸர்வதை²வ ந: ॥ 11॥
துங்கை³ஸ்தரங்க³ஸங்கா⁴தை:ஸமாக்ராந்நா பதே³ பதே³ ।
ஸமுத்³ரவேலா தத்ராஸ்மத்³விஹாராஸ்பத³தாம் க³தா ॥ 12॥
கேசிதா³கு³ல்ப²பாதிந்யா வீச்யா லீலாம் விதேநிரே ।
அந்யே சாஜாநுபாதிந்யா சிக்ரிடு³ஸ்துஷ்டமாநஸா: ॥ 13॥
பரே தூ³ரே ஸ்தி²தாஸ்துங்க³தரங்கா³கா⁴தசாதுரீம் ।
த³த்³ரு’ஶு:ஸர்வ ஏவாஸந்நாநந்தோ³ந்மத்தசேதஸ: ॥ 14॥
இதஸ்தத:ஸமுத்³ரேऽத்ர யந்த்ரநௌகாஶ்சகாஶிரே ।
விகாரதரலே சித்தே ஸங்கல்பா விவிதா⁴ இவ ॥ 15॥
ஸமுத்³ரேऽநதிதூ³ரே ஸா த்³ரு’ஷ்டாதிமஹதீ ஶிலா ।
அத்யுக்³ரவீசிகாகா⁴தே சிராரப்³தே⁴பி நிஶ்சலா ॥ 16॥
ஸ்வாமீ விவேகாநந்தோ³ऽத்ர ஸ்தி²த்வா பூர்வம் தி³நத்ரயம் ।
த்⁴யாநமக்³நோऽப⁴வத்³யத்ர நிர்மிதம் மந்தி³ரோத்தமம் ॥ 17॥
ஶில்பவைத³க்³த்⁴யநிஷ்பந்நஜீவசைதந்யபா⁴ஸுரா ।
மஹதீ ப்ரதிமா தத்ரஸ்தா²பிதா தஸ்ய யோகி³ந: ॥ 18॥
தஸ்யாஶ்சாபி⁴முக²ம் தத்ர ப்ரதிச்ச²ந்த³த்³வயம் ஸ்தி²தம் ।
ஶ்ரீராமக்ரு’ஷ்ணதே³வஸ்ய ஶாரதா³மாதுரேவ ச ॥ 19॥

ப்ரஶாந்தம் பாவநம் தத்ர கலிதம் த்⁴யாநமந்தி³ரம் ।
புரா யத்ர ஸ்தி²தோऽவாபமவாச்யாமாத்மநிர்வ்ரு’திம் ॥ 20॥
கந்யாகுமாரீபாத³ப்³ஜசிஹ்நம் யத்ராவபா⁴ஸதே ।
தத் ஸ்தா²நம் ஶில்பஸுப⁴க³ம் க்ரு’த்வாऽத்ர பரிரக்ஷிதம் ॥ 21॥
ஏதத்ஸர்வம் யதா²த்⁴யக்ஷம் சகாஶே ஸ்ம்ரு’திமண்ட³லே ।
மநஸாऽநம்யசாஸ்தௌஷம் விவேகாநந்த³யோகி³நம் ॥ 22॥
“யோக³த்ரயவிஶுத்³தா⁴த்மந்நாபாதா³நஶதாநி தே ।
கா³யந்தி த்யத்பதோ³பாந்தே நம்ரா வாரிதி⁴வீசய: ॥ 23॥
ஸமுத்³ரத்ரயஸம்யோக³ஸ்தீர்த²தீர்தீ²ப⁴வத்யயம் ।
வதஸ்த்வத்பாத³ஸம்ஸ்ப்ரு’ஷ்டாம் ஶிலாம் ஸ்ப்ரு’ஶதி வீசிபி: ⁴ ॥ 24॥
ஸந்தே³ஶம் பா⁴ரதாம்பா³யா ரத்நமத்⁴யாத்மத³ர்ஶநம் ।
சிராத்காலிகமாலிந்யக்³ரஸ்தமஸ்தப்ரப⁴ம் ஸ்தி²தம் ॥ 25॥
புந:ஶ்ரீராமக்ரு’ஷ்ணேந ஶாணக⁴ர்ஷணஶோதி⁴தம் ।
விஶ்வப்ரேமார்த்³ரசித்தேந தீ⁴ரேண ப⁴வதா ஸ்யயம் ॥ 26॥
சக்ரவாலாந்தவிலஸத்ப்ரபா⁴மண்ட³லஶோபி⁴தம் ।
க்ரு’த்வா லோகாயோபஹதம் நமஸ்தே விஶ்வவந்த⁴வே ॥ 27॥
த்வாம் ஶங்கரஸ்யாவதாரம் மஹாயோகி³ந், நமாம்யஹம் ।
த³யயாऽநுக்³ரு’ஹாணாமும் மநஸ: ஶாந்திரஸ்து மே ॥ 28॥
ஸமுத்³ரத்³ரு’ஶ்யாதா³க்ரு’ஷ்ய ஸர்வே த்³ரு’ஷ்டிம் கத²ஞ்சந ।
நிவ்ரு’த்ய தீராத³ம்போ⁴தே⁴ தே³வீக்ஷேத்ரே ப்ரபேதி³ரே ॥ 29॥
தத்ர க³ர்ப⁴க்³ரு’ஹே பா⁴ந்தீம் நாநாலங்காரஶோபி⁴தாம் ।
தே³வீம் கந்யாகுமாரீம் தாம் த்³ரு’ஷ்ட்வா முமுதி³ரே ஸமே ॥ 30॥
ஸௌந்த³ர்யஸாரஸர்வஸ்வமேகத்ராஹிதமத்³பு⁴தம் ।
தே³வீஸ்வரூபம் த்³ரு’ஷ்ட்வா தத்ஸர்வே விஸ்மிதமாநஸா: ॥ 31॥
ப³த்³தா⁴ஞ்ஜலிபுடா நம்ரா:ஸ்தி²தாஶ்சித்ரார்பிதா இவ ।
அநாவமஹமேவம் தாமாநந்தா³மக்³நமாநஸ: ॥ 32॥
கலாவித்³யாத்மிகே தே³வி,ஸச்சிதா³நந்த³விக்³ரஹே ।

கந்யாகுமாரீ ப⁴வதீ நித்யம் மநஸி பா⁴ஸதாம் ॥ 33॥
ஸர்வங்காமது³தே⁴, தே³வி, ப்ரஸீத³ ப்ரணதே மயி ।
த்வத்³ப⁴க்திபரமாநந்தே³ மக்³நம் ப⁴வது ஜீவிதம் ॥ 34॥
அத²ஸம்ப்ரஸ்யிதா:ஸர்வே ஸ்யாநந்தூ³ரபுரம் ப்ரதி ।
மத்⁴யேமார்கே³ க்ஷேத்ரமுக்²யம் ஶுசீந்த்³ரம் ஸம்ப்ரபேதி³ரே ॥ 35॥
ஶுத்³தி⁴ஸ்தா²நம் மஹேந்த்³ரஸ்ய புராணப்ரதி²தம் மஹம் ।
க்ஷேத்ரமேதத³தோ லேபே⁴ ஶுசீந்த்³ரவ்யபதே³ஶ்யதாம் ॥ 36॥
ஸத்யாஸத்யபரீக்ஷாऽபூ⁴த்³யத்ர பூர்வே மஹாத்³பு⁴தா ।
தத்ப²லம் லப்⁴யதே ஹஸ்தே தப்தாஜ்யபரிமஜ்ஜிதே ॥ 37॥
ஶிலாஶில்பாஞ்சிதோத்துங்க³மஹாகோ³புரஸுந்த³ரம் ।
அத்யுச்சவப்ரவலயமுபதே³வைரதி⁴ஷ்டி²தம் ॥ 38॥
க்ஷேத்ரமேதத்ப்ரவிஶ்யாஹம் மஹாதே³வமுமாபதிம் ।
மத்⁴யாஹ்நபூஜாவஸாநே வ்யநமம் ப⁴க்திபூர்வகம் ॥ 39॥
“ஸ்வாமிந், மஹாதே³வஶம்போ⁴, ப்ரஸீத³ ப்ரணதே மயி ।
யேநாஹமாப்நுயாம் ஶாந்திம் மாநஸீமநபாயிநீம் ॥ 40॥
புஷ்பாஞ்ஜலிம் காரயித்வா ப்ரஸாத³ம் பரிக்³ரு’ஹ்ர ச ।
ஸந்துஷ்டசித்த: ப்ரதிஷ்ட²ம் ஸஹாந்யைஸ்தீர்த²சாரிபி:⁴ ॥ 41॥
அபராஹ்ணே ச ஸம்ப்ராப்தம் ஸுந்த³ரம் ஜநஸங்குலம் ।
துங்க³லௌக⁴ணாகீர்ணம் ஸ்யாநந்தூ³ரம் புரோத்தமம் ॥ 42॥
ஶ்ரீபத்³மநாப⁴க்ஷேத்ரஸ்ய புரதஸ்துங்க³கோ³புரம் ।
பத்³மதீர்தே² ச நிகஷா விஶ்ராம:ஸாது⁴ ஸேவித: ॥ 43॥
ஸாயமுத்³தா⁴டிதே க்ஷேத்ரே ப்ராவிஶம் தத்ர ஸாத³ரம் ।
வப்ராந்த:ஶ்ரீப³லிக்³ரு’ஹம் ஶிலாஶில்போபஶோபி⁴தம் ॥ 44॥
த³ர்ஶம் த³ர்ஶமஹம் ப⁴க்த்யா ப்ராத³க்ஷிண்யம் ஸமாசரம் ।
அபஶ்யம் ப்³ரு’ஹத: காம்ஸ்யஶராவாந் ஶில்பஸுந்த³ராந் ॥ 45॥
த்³ரு’ஷ்டோ ப³லிக்³ரு’ஹஸ்தம்பே⁴ ஸமுத்கீர்ணோ மஹத்தம: ।
ஹநுமாந் நவநீதம் யத்தஸ்ய பாதே³ஸமர்பிதம் ॥ 46॥

பிபீலிகாதூ³ஷிதம் வா த்³ருதம் வா ந ப⁴விஷ்யதி ।
ப⁴க³வாநாஞ்ஜநேய:ஸ வந்தி³தோ நந்த³தா மயா ॥ 47॥
“ராமநாமாம்ரு’தாஸ்வாத³முகுலீபூ⁴தலோசநம் ।
ஆநந்தா³ஶ்ருஸமாஸிக்தக³ண்ட³ம் வாதாத்மஜம் ப⁴ஜே ॥ 48॥
யத்³வலம் ராமநாமகம் மநோவாக்வாயகர்மஸு ।
ப⁴க்தோத்தமம் ஸர்வஶக்தம் மாருதிம் ப்ரணமாம்யஹம்” ॥ 49॥
அத²சைகஶிலாமாத்ர நிர்மித பரமத்³பு⁴தம் ।
அத்³ராக்ஷம் மண்ட³பம் தத்ர நாநாஶில்பகலாஞ்சிதம் ॥ 50॥
புரத: ஶில்பஸுப⁴க³முக²மண்ட³பஶோபி⁴தம் ।
த்³ரு’ஷ்ட்வா க³ர்ப⁴க்³ரு’ஹம் ஹ்ரு’ஷ்டோ தி³த்³ரு’க்ஷுதே³வமாஸ்தி²த: ॥ 51॥
ஶ்ரீபத்³மநாபோ⁴ ப⁴க³வாநுதா³த்தமது⁴ராக்ரு’தி: ।
அநந்தஶயநே ஶேதே ப்ரஸந்நவத³நாம்பு³ஜ: ॥ 52॥
ஶிரோ மத்⁴யம் ததா² பாதௌ³ கமாத்³வாரத்ரயேண ஹி ।
வீக்ஷிதும் ஶக்யமஸ்மாபி⁴ஸ்தாத்³ரு’க்³வைஷ்ணவவிக்³ரஹம் ॥ 53॥
மஹத்தமம் வீக்ஷ்ய ஹர்ஷவிஸ்மயஸ்திமிதேக்ஷண: ।
அஸ்தௌஷம் தம் பத்³மநாப⁴மஹம் ஸுவிஹிதாஞ்ஜலி: ॥ 54॥
ஸ்வாமிந்நநந்தவநத்³ரு’ஷ்டமருத்புரேஶ,

ஶ்ரீவில்வமங்க³ளஸமர்சிதசாருமூர்தே ।
ஶ்ரீபத்³மநாப⁴, ப⁴க³வந், கருணைகஸிந்தோ⁴,
த்வய்யஸ்து மே ரதிரநந்தபுராதி⁴வாஸிந்! ॥ 55॥

அநந்தபத்³மநாப⁴, த்வத்பாத³பத்³மே பதாம்யஹம் ।
க்ரு’பயா தே³ஹி ப⁴க³வந், மந:ஶாந்திமநுத்தமாம் ॥ 56॥
அத² தீர்தா²டகா:ஸர்வே ஸாயம் ஸந்துஷ்டமாநஸா: ।
உத்³தி³ஶ்ய மாருதாகா³ரம் க்ரு’தக்ரு’த்யா: ப்ரதஸ்தி²ரே ॥ 57॥
ராத்ரௌ த்ரு’தீயயாமே து ப்ராப்தா கு³ருமமருத்புரீம் ।
பரஸ்பரமுபாமந்த்ர்ய ஸர்வ ஜக்³முர்யதா²க³தம் ॥ 58॥
ஸ்நாத்வா சாஹம் ஸபத்நீக: புண்யம் தைலாபி⁴ஷேசநம் ।
ஶங்கா²பி⁴ஷேகம் சாத்³ராக்ஷம் ஹரேர்கு³ருபுரீபதே: ॥ 59॥

நைவேத்³யம் நவநீதேந மது⁴ரை: காத³லைரபி ।
ஸிதாபுஞ்ஜைஶ்ச நிர்வ்ரு’த்தமாஸ்வாத்³ய ப்ரீதமுத்தி²தம் ॥ 60॥
க்³ரு’ஹீதகைஶோரவேஷம் பூர்ணம் ப்³ரஹ்ம ஸநாதநம் ।
க்ரு’ஷ்ணம் மருத்புராதீ⁴ஶம் த்³ரு’ஷ்ட்வாऽநந்தா³ஶ்ருஸம்ப்லுத: ॥ 61॥
க³த்³க³தா³ருத்³த⁴கண்ட²ஶ்ச ப்ரணம்ய விஹிதாஞ்ஜலி: ।
ந்யவேத³யம் ப்ரார்த²யம் ச ப⁴க³வந்தம் த³யாநிதி⁴ம் ॥ 62॥
“கு³ருவாயுபுராதீ⁴ஶ ப⁴வத்கருணயா மயா ।
அவிக்⁴நா தீர்த²யாத்ரேயம் ஸுக²ம் பரிஸமாபிதா ॥ 63॥
ப³ஹூநாம் புண்யதீர்தா²நாம் விபூ⁴தீநாம் தவ ப்ரபோ⁴ ।
நிஷேவணாத் ப்ரஶாந்தாத்மா ஸத்ஸங்கா³ஶ்ச ப்ரஸந்நதீ: ⁴ ॥ 64॥
ப்ரத்யாக³தோऽஸ்மி ப⁴க³வத்பாத³மூலமுபாஸிதும் ।
மஜ்ஜீவிதமித³ம் பூ⁴யத்³ப⁴வச்சரணஸேவநம் ॥ 65॥
ஶுகநாரத³முக்²யாஶ்ச யே பா⁴க³வதஸத்தமா: ।
நித்யதீர்தா²டகா:ஸித்³தா⁴ ப⁴வத்³ப⁴க்தா கு³ரூத்தமா: ॥ 66॥
தத்³த³ர்ஶிதேந மார்கே³ண மந்மநஸ்த்வத்க்ரு’பாப³லாத் ।
கரோது நித்யமத்⁴யாத்மதீர்தா²டநமதந்த்³ரிதம்” ॥ 67॥
அத² ச ஸ்வக்³ரு’ஹம் ப்ராப்த: ப்ராக் ஸூர்யோத³யகாலத: ।
கிராதமூர்திம் நத்வாஹம் ப்ரார்த²யம் ப⁴க்திபூர்வகம் ॥ 68॥
காமக்ரோதா⁴தி³து³ர்ஜந்தூந் நாஶயந் நிஶிதை: ஶரை: ।
கிராதமூர்தே,ஸ்வாந்தம் மே ஶாந்தம் குரு தபோவநம் ॥ 69॥
இதி ஶ்ரீவாஸுதே³வந் ஏலயதே²ந விரசிதம் தீர்தா²டநம் ஸம்பூர்ணம் ।

